
Aditya Kavacham

આદિત્યકવચમ્

ૐઅસ્ય શ્રીમદાદિત્યકવચસ્તોત્રમહામન્ત્રસ્ય યાજ્ઞવલ્ક્યો મહર્ષિઃ   ।
અનુષ્ટુપ્-જગતીચ્છન્દસી । ઘૃણિરિતિ બીજમ્ । સૂર્ય ઇતિ શક્તિઃ ।
આદિત્ય ઇતિ કીલકમ્ । શ્રીસૂર્યનારાયણપ્રીત્યર્થે જપે વિનિયોગઃ ।
ધ્યાનં
ઉદયાચલમાગત્ય વેદરૂપમનામયમ્ ।
તુષ્ટાવ પરયા ભક્ત્યા વાલખિલ્યાદિભિર્વૃતમ્॥ ૧॥
દેવાસુરૈસ્સદા વન્દ્યં ગ્રહૈશ્ચ પરિવેષ્ટિતમ્ ।
ધ્યાયન્ સ્તુવન્ પઠન્ નામ યસ્સૂર્યકવચં સદા॥ ૨॥
ઘૃણિઃ પાતુ શિરોદેશં સૂર્યઃ ફાલં ચ પાતુ મે ।
આદિત્યો લોચને પાતુ શ્રુતી પાતુ પ્રભાકરઃ॥ ૩॥
ઘ્રાણં પાતુ સદા ભાનુઃ અર્કઃ પાતુ મુખં તથા ।
જિહ્વાં પાતુ જગન્નાથઃ કણ્ઠં પાતુ વિભાવસુઃ॥ ૪॥
સ્કન્ધૌ ગ્રહપતિઃ પાતુ ભુજૌ પાતુ પ્રભાકરઃ ।
અહસ્કરઃ પાતુ હસ્તૌ હૃદયં પાતુ ભાનુમાન્॥ ૫॥
મધ્યં ચ પાતુ સપ્તાશ્વો નાભિં  પાતુ નભોમણિઃ ।
દ્વાદશાત્મા કટિં  પાતુ સવિતા પાતુ સૃક્કિણી॥ ૬॥
ઊરૂ પાતુ સુરશ્રેષ્ઠો જાનુની પાતુ ભાસ્કરઃ ।
જઙ્ઘે  પાતુ ચ માર્તાણ્ડો ગલં પાતુ ત્વિષામ્પતિઃ॥ ૭॥

પાદૌ બ્રધ્નસ્સદા પાતુ મિત્રોઽપિ સકલં વપુઃ ।
વેદત્રયાત્મક સ્વામિન્ નારાયણ જગત્પતે ।

અયાતયામં તં કઞ્ચિદ્વેદરૂપઃ પ્રભાકરઃ॥ ૮॥
સ્તોત્રેણાનેન સન્તુષ્ટો વાલખિલ્યાદિભિર્વૃતઃ ।
સાક્ષાદ્વેદમયો દેવો રથારૂઢસ્સમાગતઃ॥ ૯॥

આદિત્યકવચમ્

તં દૃષ્ટ્વા સહસોત્થાય દણ્ડવત્પ્રણમન્ ભુવિ ।
કૃતાઞ્જલિપુટો ભૂત્વા સૂર્યસ્યાગ્રે સ્થિતસ્તદા॥ ૧૦॥
વેદમૂર્તિર્મહાભાગો   જ્ઞાનદૃષ્ટિર્વિચાર્ય   ચ ।
બ્રહ્મણા સ્થાપિતં પૂર્વં યાતયામવિવર્જિતમ્  ॥ ૧૧॥
સત્ત્વપ્રધાનં શુક્લાખ્યં વેદરૂપમનામયમ્ ।
શબ્દબ્રહ્મમયં વેદં સત્કર્મબ્રહ્મવાચકમ્॥ ૧૨॥
મુનિમધ્યાપયામાસ પ્રથમં સવિતા સ્વયમ્ ।
તેન પ્રથમદત્તેન વેદેન પરમેશ્વરઃ॥ ૧૩॥
યાજ્ઞવલ્ક્યો મુનિશ્રેષ્ઠઃ કૃતકૃત્યોઽભવત્તદા ।
ઋગાદિસકલાન્ વેદાન્ જ્ઞાતવાન્ સૂર્યસન્નિધૌ॥ ૧૪॥

ઇદં પ્રોક્તં મહાપુણ્યં પવિત્રં પાપનાશનમ્ ।
યઃ પઠેચ્છૃણુયાદ્વાપિ  સર્વપાપૈઃ પ્રમુચ્યતે ।

વેદાર્થજ્ઞાનસમ્પન્નસ્સૂર્યલોકમાવપ્નુયાત્॥ ૧૫॥
ઇતિ સ્કાન્દપુરાણે ગૌરીખણ્ડેઆદિત્યકવચં સમાપ્તમ્ ।

